
Goyti toritoria Noa. Noa sa boysi 
tutungono, kareo ka pita me 
vazaqele te sapoko noyene, no 
oye sa arakitaki koype Bangara. 
Bangara sa mia vodu ni te lua no 
sa pulisini arakaneqiria, bati 
                    taba pita ka pale tu te 
                                     vodu ni te 
                                     lua sa arakaneqiri 
                                     oyra doyra vato. 



No sa voy goyti Bangara te kue Noa, <<Aro 
me vaupu bito tabae doyra oyra pita ka 
pale tu, bati vodu ni te lua sa puodae oyra
 doyra vato roka. Aro me vaupu beito 
           oyra no vodu ni te lua soy.>>



<<Si, re mo joyjuni kieke vaka te azu 
saeparasi; Re mo joyjuni oyra kuqulumo no 
mo mokini moki luoboroa no paqarania.>>



Goyti me voy adoa 
vaka re mo joyjuni. 
Ngavae vaka me 140 
mita, depae me 23 mita 
no zakae me 14 mita. 



<<Re mo pale taba adoa 
pitanaki sa gae moyra oyke 
no mo quqene no pitanaki
   ta me mo pitanaki re no
            oyra soy,>> sa voy.



Re mo koype poka te vaka keike leike no keike quole 
soy taba adoa doyra oyra pita ka tu soy oyra moyra tu
                         una amo re. 



Mo koype poka te vaka vetu leike no 
vetu quole oyra pita pupura ka 
dalo, no keike leike no keike 
quole oyra pita pupura kama
dalo doyra, . . . 



. . . no mo koype poka vetu leike no 
vetu quole te susupae adoa 
doyra oyra roroko te 
maloykanae, soy moyra tu 
no moyra zadava napu 
vele te vodu ni te lua. 



Noa, oyra 
toytuleike, ona 
quolekutae no oyra 
quolekutae te oyra 
toytuleike soy ka 
paru te vaka ka 
poykini aqe poyu. 



Te vaunomoubi avea Noa, te 
vamanovetua tava te vakeria 
ukene te tava noyene tabae 
doyra oyra malavuala te kulo 
lata ka tadeki no oyra 
poranae bi ni rani ka tadeki. 



No moyqa poyu sa suru te vodu ni te 
lua vatingulu tava no vatingulu kose.



Luka sa totoloani no sa nukoro 
puka te vodu ni te lua, no vaka 
sa zale te sarapokae luka. 



Luka sa totoloani no sa nukonukoro puka te vodu ni te 
lua, sa sapu oyra supu zaka te sarajuoloa rani. Taba 
oyra pita tu ka pale ngasapuae tu ka kuo te vodu kava 
ka lei beito to. 



Ba Bangara sa noyne velini Noa no 
taba oyra pita peru no oyra pita ka kapo 
soy ka kuo una oye te vaka, no oye sa 
vame keike vovosele sa vesele vodu 
ni te lua, no luka sa tamakoqese. 



Sa paqolo soypa 
vatingulu tava, Noa sa 
deke porana sa joyjuni 
moyna te vaka Sinani Noa 
sa peqani la keike kokoru me 
utini sa voy tamakoqese juoloa
         luka te sarapokae vodu. 



No te vakarabeite- vetua tava te vakeria ukene vodu 
ni te lua sa kava beito to. Sa voy goyti Bangara te 
kue Noa, <<Noa, Juolo kesini vaka, re 
           no mo quolekutae no oyra 
                            tomuleike no oyra 
                                 doyra quolekutae.>>



No Noa sa joyjuni keike sara taboyna moyra vazaka ni 
Iaova, no sa pale 
kavia oyra pita 
pupura ka dalo no 
oyra roroko ka dalo, no 
oye sa kea ona vavakatu 
katunuro te sara taboyna. 



No Bangara sa 
voy, <<Goyti to 
lalae vato-arapokitini 
aro ko joyjuni te 
arakaluboro qu ro no ram no 
te tabae doyra oyra pita ka 
tu una ram, me 

vato-arapokitini te  
        tabae doyra oyra 

        sapoko aba kala kuo 
     me. Aro ko vadere qo  

    sipai te toqi, no oye to goyti 
me lalae vato-arapokitini te 
arakaluboro qu ro no vodu 

ni te lua. 



Te sada aro ko 
sapeneni oyra toqi 
vodu ni te lua no 
sipai sa takabula me 
te oyra toqi, Aro me noyne 
velini qo vato-arapokitini te 
arakaluboro qu ro no ram

no te tabae adoa 
doyra oyra pita ka 

tu. Luka kama 
majala vele vo 

aqe voy me vaupu 
pisipita taba ka tu.



Sinani Bangara sa manani Noa 
no oyra toytuleike oye, no sa
voy te kue oyra <<mam vere 
vataba, mam zadava no mam
vapoda vodu ni te lua.>> Oyra 
toytuleike Noa ka juolo 
      kesini vaka ne, 
            Semu, 

Hamu, no Japeti. 
(Hamu ne tamaea Kenani). 



Goyti oyra tulu toytuleike Noa, no 
te kue oyra ka podoa me oyra 
boysi taba ka repu vaga te vodu 
ni te lua.

